
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৬৮




পশ্চিমহইতে পূর্ব্ব পর্যন্ত সাত শত পঞ্চাশ ক্রোশ গমন করিয়া কর্ণাট দেশের উত্তর ইণ্ডিয়ন্ ওস্যনে প্রবেশ করে।

 তৃতীয় কৃষ্ণা; ঐ কর্ণাট দেশের ঘাট নামক পর্ব্বতে আরম্ভ হইয়া পশ্চিমহইতে পূর্ব্ব পর্য্যন্ত প্রায় ছয় শত ক্রোশ গমন করিয়া ইণ্ডিয়ন্ ওস্যনে প্রবিষ্ট হইয়াছে। এবং গোদাবরী ও কৃষ্ণা এই দুই নদীর মধ্যে যে দেশ, তাহাকে দক্ষিণ কহা যায়। এই সকল নদী ভিন্ন হিন্দুস্থানের আরও দেশে ২ ক্ষুদ্র নদী অনেক আছে।




বালক শিক্ষার্থে প্রশ্নোত্তর।




 প্র। হিন্দুস্থানের উত্তরপশ্চিম সীমা কোন্ পর্য্যন্ত?

 উ। হিন্দুস্থানের উত্তরপশ্চিম সীমা সিন্ধু নদী।

 প্র। সে নদীর উৎপত্তি কোন্ স্থানহইতে হইয়াছে?

 উ। তাহার উৎপত্তি হিমালয় পর্ব্বতহইতে হয়।

 প্র। তাহার দৈর্ঘ্য কত? এবং সে কোন্ মহাসাগরে মিশ্রিত হয়?

 উ। তাহার দৈর্ঘ্য এক সহস্র ক্রোশ, এবং সে ইণ্ডিয়ন্ ওস্যনে প্রবিষ্ট।

 প্র। সে নদীতে আর কোন নদীর মিলন আছে কি না?

 উ। তাহার পথক্রমে শতদ্রু ও বিপাশা ও ঐরাবতী ও চন্দ্রভাগা ও বিতস্তা, এই পাঁচ নদী মিলিত আছে।

 প্র। সে দেশের নাম পঞ্জাব কি কারণ হইল?

 উ। শতদ্রু, বিপাশা, ঐরাবতী, চন্দ্রভাগা, বিতস্তা, এই পাঁচ নদীর মধ্যস্থ প্রযুক্ত তাহার নাম পঞ্চাপ অর্থাৎ পঞ্জাব্ হইয়াছে।

		 এই পাতা শেষ সম্পাদিত হয়েছে ১৩:৪৪টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

